
 1316 
 
‘உள்ளினேன் என்றேன்’; ‘மற்றுஎன் மறந்தீர்’ என்று என்னைப்
புல்லாள், புலத்தக்கனள்.

நான் ‘பிரிந்திருந்தபோது, உன்னை நினைத்தேன்’ என்றேன். உடனே அவள், மறந்தால்தானே நினைக்க வேண்டும்; ஏன் மறந்தீர்? என்று சொல்லி என்னைத் தழுவாமல் ஊடினாள். 


 1317 
 
வழுத்தினாள், தும்மினேனாக; அழித்து அழுதாள்,

‘யார் உள்ளித் தும்மீனர்?’ என்று.

என் காதலியுடன் சேர்ந்திருந்தபோது, நான் தும்மினேன் உடனே அவள் ‘நூறாண்டு’ என வாழ்த்தினாள். உடனே, 'யாரை நினைத்துத் தும்மினீர்?’ என்று அழுது ஊடினாள். 


 1318 
 
தும்முச் செறுப்ப, அழுதாள், ‘நுமர் உள்ளல்

எம்மை மறைத்திரோ?’ என்று.

காதலியின் ஊடலுக்குப் பயந்து, வந்த தும்மலை நான் அடக்கினேன். உடனே, ‘உம்முடைய காதலிகள், உம்மை நினைப்பதை, எனக்கு மறைக்கின்றீரோ?’ என்று அழுதாள். 


 1319 

தன்னை உணர்த்தினும் காயும், ‘பிறர்க்கும் நீர்

இந் நீரர் ஆகுதிர்!’ என்று.

காதலியின் ஊடலை உணர்த்தி, அவளை மகிழ்வித்த போதிலும், நீர் பிறமகளிரிடமும் இப்படித்தான் செய்வீர்’ என்று சொல்லி கோபம் கொள்வாள்.


 1320 
 
நினைத்திருந்து நோக்கினும், காயும், ‘அனைத்தும் நீர்
 யார் உள்ளி நோக்கினீர்?’ என்று.


நான் பேசாமல் அவளுடைய அழகான உறுப்புக்களைப் பார்த்து ரசித்துக்கொண்டிருந்தாலும், ‘என் உறுப்புக்கள், யாருடைய உறுப்புக்களுக்கு ஒப்பாகாது என்று பார்க்கின்றீர்’ என்று சொல்லிக் கோபிப்பாள்.

